IRRATI LIBREAK GAUR

70-80.hamarkada bitartean hasi zen irrati libreen mugimendua Iberiar penintsulan: Ona Lliure, Radio Paraíso, Txomin Barullo, Radiocadena del Váter, Radio Pica, etc.
Epe honetan zehar, postfrankismoan hain zuzen, kontrol zentralizatu handia ezartzen da alor guztietan: hezkuntzan, kulturan, baloreetan,… eta nola ez komunikabideen  zeregina ezinbestekoa izango zen sistemaren pentsamoldea hedatu eta finkatzeko, iritzia sortzeko, eta ofizialki onartua zen errealitate bakarra eraikitzen joateko. 

Demokrazia sistemarik justuena balitz saltzen ziguten bitartean,gertatzen ziren gauza asko ez ziren kontzatzen hedabideetatik, eta horrenbestez herriak ignoratu egiten zituen.

Totalitarismo frankista horren aurrean, estatuan zehar irrati ugari sortuko dira han hemenka, sentitzen zuten sistemaren kontrako amorrua komunikatu eta  adierazteko gogo biziarekin. Irratiak eskaintzen duen erreztasun teknikoek ahalbideratu zuten fenomeno hau. 

Fenomeno honen aurrean, Estatuak neurriak hartuko ditu eta zenbait itxiera agintzen ditu, erakutsiz beretzat zer den adierazpen askatasuna. Baina alferrik izango zen: irrati libreak jaiotzen eta hedatzen jarraituko dute noiz eta 1984an irrati libreen bilkura ospatzen baiten. Bilkura honetan hain zuzen Villaverdeko Manifestua sortuko da, non irrati libreen lehenengo definizioa agertzen baiten.

Gaurregun irrati ugari dabil igortzen “irrati libre” izenpean, nahiz eta hauetako irrati askoren artean ez egon inolako ezaugarri amankomunik. Asko eta askok, euren jatorrizko ezaugarri bereizgarriak galdu eta eboluzio prozesu baten ondorioz erabat aldendu dira egun ezagutzen den irrati libreen kontzeptuatik. Hala ere, izen hauek erabiltzen segitzen dute besteak beste: irrati asamblearioak; komunitarioak; kulturalak; erlijiosoak; alderdi irratiak;…

Estatuak ez du inoiz onartu izan nahi irrati libre hauen funtzionamendua, nahiz eta irrati batzuk duela 17 urte igortzen hasi ziren. Irrati piratak direla dio lizentziarik gabe igortzen dutelako. Lizenzia hauek bestalde, estatuak berak ematen ditu bere ustez egokiak diren enpresei, normalean enpresa hauen buruak estatukideen lagunminak izaten direlarik. Legalizazioari buruz hitz egiten denean, beti irrati kultural eta komunitarioei buruz dihardute, hedapen geografiko mugatukoak. Beraz ez dute planteatzen benetazko legalizazio eta beraz informazio askatasuna. 

  
Irrati libreek, media sarea aberastu nahi dute euren programazioarekin.  Bertan ahots minorizatuei ematen zaie lekua, tristurak eta algarak plazaratzen dira inolako oztopo edo muga komunikatiborik gabe Ez dute erabili nahi estipulatutako hizkuntzak. Profesionalitatea ukatzen dute, hauxe, ezarritako balore kokoloen emaitza delako.

